
তেতিয়াই নগা বেশ কৰি পৰিধান

গুচি গ’ল এৰি এই, হুমুনিয়া কাঢ়ি,

চেনেহৰ জন্মভূমি, সােণৰ সংসাৰ।

 অলপ পিচত আহি ৰজাৰ সৈনিক

সােমাল গদাৰ ঘৰ গদাক বিচাৰি ।

বিচাৰি বিচাৰি ক’তাে নাপাই গদাক

জয়াক আনিলে ধৰি শৃঙ্খলিত কৰি ।

পালে যেবে গদাপাণি পলােৱা সংবাদ,

ল’ৰা ৰজা হ’ল ঠিক উন্মাদৰ দৰে ;

পঠিয়ালে চউদিশে সশস্ত্র সৈনিক

গদাক ধৰিব কিম্বা বধিবৰ হেতু।

 সম্মুখত থিয় কৰি ইফালে জয়াক

বিচাৰিলে চুলিক্ ফাই গদাৰ সন্ধান।

জয়মতী চিত্রবৎ হ’ল নিৰুত্তৰ ।

অনুৰােধ, উপৰােধ, আদেশ ৰজাৰ,

তর্জ্জন-গর্জ্জন, ভীতি নির্ম্মম দণ্ডৰ,

একোৱেই নােৱাৰিলে টলাব জয়াক ;

নোৱাৰিলে উলিয়াব এটিও উত্তৰ।

 নাৰীৰ হাতত পাই এনে অপমান

হেৰাল ৰজাৰ জ্ঞান, মগজু ঘূৰিল ,

ৰাজনীতি, ধৰ্ম্মনীতি, সকলো পাহৰি,

সমর্পিলে তেতিয়াই চাওদাং মাতি

		 এই পৃষ্ঠাটো শেষবাৰৰ কাৰণে ৩০ এপ্ৰিল ২০২১ তাৰিখে ১৬:০৬ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

